
Pou Piblikasyon Imedya: 26 janvye 2015 

GOUVÈNÈ CUOMO DEKLARE ETA DIJANS POU TOUT KONTE ANBA ETA NAN TOUT HUDSON VALLEY, 

VIL NEW YORK AK LONG ISLAND 

 

Entèdiksyon Kamyon Trelè nan otowout ki seleksyone yo pou kòmanse a 4PM; Eta konsidere 

entèdiksyon konplè sou wout ak pon yo ak sispansyon transpò piblik nan zòn ki afekte yo a 11pm 

 

Gouvènè Andrew M. Cuomo jodia te deklare yon eta dijans pou konte ki annaprè yo annavans sou 

tanpèt ivè move tan yo prevwa kap pote gwo kantite nèj kap tonbe ak gwo van: York, Orange, Putnam, 

Queens, Richmond, Rockland, Suffolk, Ulster ak Westchester ak konte ki toupre yo. Anplis, Gouvènè a te 

anonse yon entèdiksyon pou kamyon trelè yo ki anvigè nan gwo otowout eta kòmanse a 4:00 p.m., e Eta 

ap konsidere yon entèdiksyon vwayaj konplè sou wout ak pon ansanm avèk posibilite fèmti rezo transpò 

piblik nan zòn ki afekte yo kòmanse a 11 p.m. Vwayajè yo ta dwe fè atansyon pou konsèy pandan jou a 

ap pwogrese epi kite travay bonè si posib. 

 

Gouvènè a te mande egalman ke tout anplwaye eta ki pa esansyèl nan konte ki kouvri pa Deta Ijans lan 

pou kite travay a 3:00 p.m. Dekrè Egzekitif la egalman gen ladan pwovizyon pou ede pwoteje sante 

Nouyòkè yo lè yo sispann sèten mezi règlemantasyon nan fason pou ede asire tout pasyan yo resevwa 

medikaman ak swen pandan ijans sa a. 

 

“Kòm Eta New York ap prepare pou yon gwo tanpèt nèj, mwen deklare yon Eta Dijans pou asire ke 

gouvènman lokal yo gen zouti ak resous yo bezwen pou reponn rapidman ak efikasman,” Gouvènè 

Cuomo te deklare. “Avèk meteyo ki montre yon potansyèl nèj istorik pou Long Island, Vil New York, ak 

pati nan Hudson Valley, nap prepare pou sa ki pi mal e mwen ankouraje tout Nouyòkè yo pou yo fè 

menm jan – pran tanpèt sa a oserye epi mete sekirite anvan. Si kite travay bonè se yon chwa, mwen 

ankouraje rezidan yo nan kominote ki anba eta pou fè sa epi soti sou wout yo e rezo transpò piblik nou 

an pandan nap prepare pou enpak tanpèt la.” 

 

Sèvis Nasyonal Meteyolojik te pibliye yon avètisman nèj kap tonbe pou zòn metropoliten greater Vil 

New York a 1 p.m. jiska madi swa. Sèvis Nasyonal Meteyolojik la prevwa akimilasyon nèj omwen 1 ½ a 2 

pye konbine avèk raval van jiska 55 MPH. Moun yo nan rejyon an ta dwe siveye depre meteyo a epi bay 

konsèy pandan tanpèt la ap apwoche nan eta. 

Gouvènè a te òdone aktiviasyon Sant Opersayon Ijans Eta jodia a midi. Ajans ki annaprè yo pral bay 

lyezon: Agrikilti ak Mache, Kwawouj Ameriken, Konsèvasyon Anviwonamn, Afè Militè ak Naval, Snte ak 

Sante EMS, Tranpòtasyon, Sèvis Teknoloji Enfòmasyon, Edikasyon, NYSERDA, Lapolis Eta, Sèvis Timoun 

ak Fanmi, Kontwòl ak Prevansyon Dife, Kominikasyon Entèwoperab Ijans, Sante Mantal, Pak, 

Rekreyasyon ak Prezèvasyon Istorik, Moun ki gen andikap devlopman, Asistans Tanporè ak Dezabilite, 

Komisyon Sèvis, Thruway, Sèvis Jeneral,  Port Authority NY ak NJ, Salvation Army ak SUNY. 

 

Anba yon eta dijans, resous enpòtan yo nòmalman limite pou itilizasyon eta epi yo mobilize pou ede 

gouvènman lokal yo ak lwa ak règleman ki ka sinon anpeche repons rapid yo sispann. 

 

Biwo Eta yo nan konte Bronx, Dutchess, Kings, Nassau, New York, Orange, Putnam, Queens, Richmond, 

Rockland, Suffolk, Ulster ak Westchester pral fèmen a 3 p.m. jodia, lendi, 26 janvye. Jan li te mande depa 

bonè pou anplwaye ki pa esansyèl yo akòde nan moman sa a e anplwaye yo pa gen chaj kredi. Anplwaye 

esansyèl yo ta dwe vin travay jan administrasyon an mande a. Si yon ajans gen nenpòt kesyon, 

reprezantan ajans lan deziyen an ta dwe kontakte Biwo Relasyon Anplwaye Gouvènè a nan 518-474-

6988. 

 

Nan dimanch, Gouvènè Cuomo te mande vwayajè yo pou yo travay lakay yo nan lendi  si posib, oswa lòt 

plan pou kite travay bonè nan lendi paske yo prevwa pou wout ak transò piblik fèmen nan lendi ak madi. 

Eta te mobilize resous nan rejyon an, sa ki gen ladan pozisyone Gad Nasyonal, Lapolis Eta ak ekip pou 

retire nèj pou stratejikman reponn a evènman move tan an. 

 

Etap yo te pran pou asire preparasyon nan koperasyon avèk Ijans Eta gen ladan: 

 

Transpòtasyon 

 

Otobis ak Tren MTA 

 

Sistèm tren an pral fonksyone jiska apeprè 8:00 p.m. Yo ka redwi sèvis oswa sispann kòm tanpèt la ap 

entansifye pandan sware a. Yo ka redwi sèvis otobis la kòm pasaje yo ap diminye pandan sware a. 

 

Transpò Vil New York pral estoke tren yo anbatè kòmanse nan lendi pandan apremidi a ak lè pwent yo 

pou pwoteje flòt machin tren yo kont eleman yo. Transpòtasyon Vil New York estoke tren yo anbatè sou 

pis eksprès la, kidonk sa pral afekte sèvis eksprès lannwit la ak jiska nan lè yo nan lannwit lan. Anplwaye 

yo anplas pou netwaye platfòm ak eskalye yo ki gen nèj men yo ankouraje kliyan yo pou yo itilize anpil 

prekosyon si yo bezwen vwayaje. 

 

Kòm kondisyon yo ap vin pi mal, transpò vil New York ka sispann sèvis li tanporèman, ouvèti nan seksyon 

eksteryè nan sistèm la (Liy N Sea Beach Brooklyn, liy Brighton B/Q nan Brooklyn, Liy A Rockaway nan 

Queens, liy Flushing 7 nan Queens, ak liy 5 Dyre nan Bronx ak chemendefè Staten Island) pou deplase 

dejivrè ak souflè-nèj ansanm nan seksyon sa yo kote akimilasyon anpil nèj ka rive. Si kondisyon yo 

kontinye deteryore, transpòtasyon vil New York la ka sispann sèvis prevantivman si li vini deplizanpli klè 

ke fonksyonman tren yo ap vini danjere pou alafwa kliyan ak anplwaye yo. 

 

Selon kondisyon wout yo, sèvis otobis la ka redwi pandan jounen an ap pwogrese. Tout otobis lokal yo, 

enkli otobis atikile yo, pral gen chènn oswa kawotchou nèj enstale apremidi a ak nan lè gwo sikilasyon 

aswè a. Otobis ki atikile yo pral soti nan sèvis la apre lè gwo sikilasyon aswè a. Nou pral kontinye 

fonksyone otobis yo sèlman si li ansekirite pou fè sa. Transpò adapte pa pral bay sèvis vwati e yo mande 

kliyan yo pou yo rete lakay yo amwenske yo ta gen yon nesesite vwayaj medikal. 

 

Long Island Rail Road, Staten Island Railroad, Metro-North Railroad ak Tren PATH 

 

Tren Long Island, tren Staten Island, ak tren Metro-North ka fèmen a 11:00 p.m. pandan nèj la ap 

ogmante. Yo pral anonse desizyon sa a 4:00 p.m., e yo ankouraje vwayajè yo pou itilize rezo transpò sa 

yo opli vit ke posib anvan nèj la kòmanse vin pi plis. 

 

Pou vwayajè yo ki planifye pou kite travay pi bonè jodia, LIRR and Metro-North pral fonksyone nan orè ki 

pi bonè avèk tren siplemantè kap soti apati Grand Central ak estasyon Penn Station nan apremidi a. 

Akoz de sa, pral gen mwens tren Metro-North pase lè èdtan regilye gwo sikilasyon apre 5 p.m., e ka 

genyen mwens tren LIRR pase kantite nòmal pita nan lè gwo sikilasyon an si kondisyon yo vin pi mal. Pita 

nan aswè, yo ka sispann sèvis Metro-North ak LIRR. Kliyan chemendefè yo ta dwe vizite MTA.info ak 

kontwole imèl ak mesaj tèks sèvis alèt MTA, oswa @LIRR oswa @MetroNorth on Twitter pou 

enfòmasyon sou orè spesifik tren yo. 

 

LIRR ak Metro-North ap aktive bouton chofaj, sa ki pral kenbe nèj ak glas pou yo pa akimile sou verouyaj 

ray mobil la kote tren yo chanje de yon pis a yon lòt. Avèk chofaj yo ki aktive, chanjman yo pral ka 

kontinye deplase epi fonksyone pandan tanpèt la ap pwogrese. Chemendefè yo egalman pozisyone 

alavans tren anplis nan lokasyon kle yo pou kanpe epi ede sizoka yon tren ta vin an pann. Yo pral mete 

sèl sou platfòm estasyon yo pou lè gwo sikilasyon nan maten an. Ekipman pou konbat nèj la anplas, e yo 

mete gaz ladan yo annavans de tanpèt la. Yo deplwaye ekip pou reponn a evènman ki gen rapò a move 

tan tankou pyebwa ki tonbe, pwoblèm nan bouton, oswa domaj nan kab ki anlè yo sou liy New Haven 

lan. Sal datant estasyon LIRR la pral rete ouvè 24èdtan sou 24 jiska vandredi, 30 janvye. 

 

PATH pwograme pou l fonksyone sèvis regilye l jiska aswè a nan lè gwo sikilasyon. Apati apeprè 9 p.m. 

aswè a, PATH pwograme pou l itilize yon orè wiken kote sèvis tren yo ap opere apati World Trade Center 

a Newark, NJ e apati 33yèm Street a Journal Square (Jersey City, NJ) atravè Hoboken chak 15 minit. Sèvis 

wikenn lan pral kontinye jiska madi. Chanjman adisyonèl nan orè PATH ka nesesè si kondisyon yo garanti 

l. 

 

Wout ak Pon yo 

 

Yon entèdiksyon pou kamyon trelè yo apati I-84 de fwontyè a fwontyè, Long Island Expressway ak I-287 

pral kòmanse a 4 p.m. Lendi. 

Eta ap konsidere yon entèdiksyon vwayaj sou wout ak pon nan zòn ki afekte yo ta kòmanse a 11 PM. 

Pral gen yon anons sou desizyon sa a 4:00 p.m. jodia. Sizoka yo ta mete yon entèdiksyon vwayaj anplas, 

yo pral otorize veyikil ijans sèlman sou wout la. 

 

Eta te aktive 894 chas-nèj nan rejyon ki afekte yo (Depatman Transpòtasyon: 304 nan Hudson Valley & 

359 nan Long Island; Thruway Authority: 231 ant Hudson Valley ak Long Island), e li gen plis pase 

130,000 tòn sèl pou wout ki sou lamen. Chas-nèj Depatman Transpòtasyon ap vwayaje soti osi lwen ke 

Buffalo ak Watertown pou ede nan operasyon anba eta, NYS Thruway Authority te deplase plis pase yon 

douzèn chas-nèj nan lòt divizyon Thruway pou vini nan rejyon an. Tout biwo santral Antretyen Otowout 

ak Depatman Transpòtasyon ap gen anpwaye k ap travay 24 sou 24 pandan tout peryòd tanpèt la. 

 

Yo prevwa ke Long Island ap frape pi di lap touche espasyalman pa van vyolan pandan mare a ap monte, 

sa ap poze yon risk pou inondasyon kotyè pou kominote yo ki nan Norht Shore la. Eta te stasyone 

omwen 17 machin wo-aks pou bay asistans nan zòn lan. 

 

Ayewopò yo  

 

Vwayajè yo kap itilize ayewopò yo nan rejyon an ta dwe verifye avèk transpòtè yo anvan yo ale nan 

ayewopò a. Apati 12:30 p.m. Lendi te genyen plis pase 1,000 anilasyon ant LGA ak JFK e anilasyon vòl yo 

ap ogmante pandan jounen an. Anilasyon vòl enpòtan yo plis pwobab nan madi. 

 

Elektrisite 

 

Anplwaye Komisyon Sèvis Piblik pral kontinye kontwole travay konpayi sèvis piblik yo pandan tanpèt la 

ak pandan peryòd retablisman an. Sèvis Piblik yo prepare pou reponn 24 èdtan pa jou a pann kouran e li 

te gen manda pou l mete sou pye yon plan repons ijans ki te apwouve pa Komisyon Sèvis Piblik la, sa ki 

gen ladan kontakte kliyan yo ki sou ekipman sipò lavi. 

 

Nimewo telefòn kontak sèvis piblik yo: 

Central Hudson 800-527-2714 

Con Edison 800-752-6633 

National Grid – Metro 718-643-4050 

National Grid – LI 800-930-5003 

National Grid – Upstate 800-642-4272  

National Fuel Gas 800-365-3234 

Orange & Rockland 877-434-4100 

PSEG Long Island 800-490-0075 

RG&E 800-743-2110 

 

Sèvis Piblik New York gen yon total 3,943 travayè kontraktè nan kay ak deyò ki kanpe pare pou ede nan 

efò restorasyon tanpèt la. Anplwaye Komisyon Sèvis Piblik pral kontinye kontwole travay konpayi sèvis 

piblik yo pandan tanpèt la ak pandan peryòd retablisman an.  

PSEG Long Island ap vini avèk 400 travayè liy: 170 ki soti nan Midwès la ak 230 ki soti nan pati sid Etazini. 

Yo espere travayè yo ap anplas madi maten. Konpayi an ap pote egalman 200 kontraktè pyebwa; yo 

espere moun sa yo ap sou plas nan fen jounen lendi a. 

 

Con Edison ap vini avèk 46 travayè liy e Central Hudson ap vini avèk 62 travayè liy. National Grid ap 

deplase 150 travayè liy e NYSEG ap deplase 80 travayè liy soti nan lwès New York pou ale nan lès. 

 

New York Power Authority te aktive sant operasyon ijans li, sa ki pral konekte tou a sant kontwòl izin 

elektrik yo nan Astoria nan izin elektrik sik konbine 500 Megawat NYPA ak nan izin elektrik Richard M. 

Flynn nan Holtsville nan Long Island, sa yo predi ki kapab sibi gwo tanpèt la ki potansyèl -man istorik. 

 

Toulè 16 enstalasyon pwodiksyon NYPA yo nan tout Eta New York pral kontinye operasyon nòmal yo 

pandan tanpèt nèj la. NYPA te mete ekip transmisyon nan enstalasyon nan Nò li yo pare sizoka sèvis 

piblik nan zòn tanpèt nèj la ta bezwen anplwaye adisyonèl pou fè fas a posib pann kouran. NYPA te 

mande tou 47 konpayi elektrik minisipal yo ak kat koperativ elektrik li sèvi yo pou gen anplwaye ki 

disponib pou ede anplwaye sèvis piblik anba eta sizoka ta gen pann kouran akoz de gwo van yo prevwa 

kap akonpaye tanpèt nèj la. 

 

Sekirite Piblik 

 

Gad Nasyonal la gen plis pase 260 anplwaye ki nan sèvis nan tout vil New York, Long Island ak anba 

Hudson Valley avèk 78 pyès ekipman sa ki gen ladan 60 machin wo-aks. Gad Nasyonal la ap bay tou sipò 

pou FDNY EMS avèk 25 nan veyikil sa yo ak 50 nan pèsonèl sa yo. Gwo ekipman gen ladan 4 charyo 

devan, 10 kamyon pou ranmase fatra, ak 4 bobkat ki anwout nan Long Island e li pral rive anvan 

aparisyon gwo nèj la nan fen jodia. 

 

Divizyon State Police la te kontakte tout Kòmandan Twoup rejyonal yo pou garanti resous ak anpwaye y 

ap bezwen deja idantifye pou tanpèt la. Lapolis Eta antisipe nan rejyon ki afekte yo, twoup F, G, K, L ak 

zòn Thruway T1 ak T2, pral vini avèk anplwaye adisyonèl pou lè siplemantè. Yo pral re-afekte preske 50 

twoup nan andeyò zòn sa yo pou travay ki gen rapò a tanpèt la.  

 

Lapolis Eta pare pou l deplwaye 50 veyikil 4x4, 8 veyikil tou-teren ak 8 otomobil nèj nan rejyon an. 

Lapolis Twoupè Eta ki afekte nòmalman nan Jesyon Aksidan Sikilasyon, ak twoupè pou Aplikasyon Lalwa 

sou Veyikil Komèsyal yo te re-afekte pou fè aktivite patwouy pandan tanpèt sa. 

 

Pèsonèl Jesyon Ijans Twoup la chwazi alavans pou mete pèsonèl nan Sant Operasyon Ijans konte a ki 

louvri e yo te teste ekipman kominikasyon yo.  

 

Sispansyon Sèten Règleman sou Swen Sante 

 

Dekrè Egzekitif Gouvènè a siyen jodia gen ladan pwovizyon pou ede pwoteje sante Nouyòkè yo pandan 

mitan tanpèt nèj la ak efò rekiperasyon. Dekrè a sispann tanporèman kèk mezi reglemantè nan fason 

pou ede asire ke tout pasyan yo resevwa medikaman yo ak swen pandan ijans sa a. Dekrè a rantre 

anvigè touswit e lap kontinye jiska 2 fevriye. 

 

Dekrè Egzekitif la pral bay sa ki annaprè yo pou moun yo ki pa ka gen aksè a medikaman: 

• Pèmèt pasyan yo jwenn renouvèlman preskripsyon yo nan nenpòt famasi avèk yon baz done 

pataje;  

• Pèmèt praktisyonè yo bay yon preskripsyon pi bonè; 

• Ranplase yon preskripsyon pou sibstans kontwole ke yo te deja ranpli; 

• Pèmèt transfè preskripsyon oswa medikaman ant etablisman yo si pasyan nan yon lopital 

oswa mezon retrèt dwe deplase nan yon sitiyasyon ijans, asire ke medikaman yo swiv yo.  

Dekrè a travay tou pou asire fleksibilite nan pèsonèl founisè swen sante yo. Aktyèlman, anpil travayè 

swen sante pa ka rive nan travay oswa kite travay, sa kreye yon mank pèsonèl e li lakoz anpil anplwaye 

rete nan travay pou plizyè chif youn apre lòt. Etablisman yo kounye a gen fleksibilite tanporè pou bay 

pèsonèl adekwat jiskaske yo anmezi pou yo rejwenn tout efektif anplwaye yo tankou anvan. Dekrè a bay 

tou fleksibilite pou admisyon ak egzeyat pasyan, sa ki pral diminye nan kantite dokiman ak diminye nan 

tan anplwaye a. 

 

Travayè ki bay swen nan kay yo tipikman dwe resevwa apwobasyon atan pou kontinye trete pasyan yo, 

e yo te aleje fòmalite sa yo tanporèman anba dekrè sa a tanporèman kidonk pasyan yo ka toujou 

resevwa vizit anplwaye ki pa anmezi pou rejwenn yo pandan sitiyasyon ijans sa. 

 

Anplis, travayè volontè swen sante yo ka ede nan nenpòt lopital jeneral nan rejyon an, menm si se pa la 

yo nòmalman pratike medsin.  

 

Anfen, rezidan medikal yo ak doktè kap bay swen nan lopital yo ka travay anplis de kantite lè nòmal e 

doktè nan lopital sa yo kapab sipèvize plis anplwaye ke dabitid. Tout pwovizyon sa yo nan dekrè egzekitif 

la pral ede soulaje mank travayè swen sante ke tanpèt la koze. 

 

Gouvènè Cuomo rekòmande konsèy annapre yo pou sitwayen ki rezide nan rejyon ki viktim siklòn lan: 

 

Pran prekosyon si vwayaj nesesè 

 

Li enpòtan pou chofè sou tout wout konnen chas-nèj woule nan vitès jiska 35 milalè, sa ki nan anpil ka pi 

ba pase limit vitès ki endike a, pou yo ka asire sèl yo simen an rete nan vwa otomobil yo epi pa dispèse 

andeyò wout la. Souvantfwa sou otowout ant eta, chas-nèj pral opere kòtakòt; se fason pi efikas ki gen 

mwens danje pou netwaye plizyè vwa yon sèl kou.  

 

Otomobilis ak pyeton yo pa dwe bliye chofè chas-nèj yo gen yon distans vizyon ki limite, epi gwosè ak 

wotè chas-nèj la rann li difisil pou manevre epi kanpe touswit. Nèj kap vante ki soti dèyè chas-nèj la ka 

diminye anpil nan viziblite oubyen koze kondisyon “kap avegle” moun. Chofè yo pa ta dwe eseye double 

chas-nèj yo, ni swiv yo twò pre. Kote ki gen mwens danje pou chofè kondi se lwen dèyè chas-nèj yo kote 

wout la klè ak sale. 

 

Men kèk nan konsèy ki pi enpòtan yo pou kondi san pwoblèm pandan sezon livè a:  

• Pa janm swiv yon chas-nèj twò pre oswa pa eseye double youn. Sonje otowout ki devan chas-

nèj la toujou kouvri avèk nèj; 

• Ajiste vitès ou pou eta wout la, epi toujou kite yon distans sekirite avèk lòt veyikil yo; 

• Pwograme tan anplis pou vwayaj pandan sezon livè a, epi pran pasyans pandan operasyon pou 

ranmase glas ak nèj; 

• Mete nan tèt ou sifas pon yo glise, paske yo konjle pi vit pase sifas wout la; 

• Siveye glas nwa, ki kapab difisil pou wè, men li fè eta wout yo vin glise lè tanperati asfat la 

anba tanperati pou konjelasyon; 

• Toujou gen yon telefòn selilè nan men ou, si li posib, men pa voye tèks pandan w ap kondi; li 

ilegal pou kondi avèk distraksyon, epi sa ap menm vin pi danjere pandan evènman tanpèt yo; 

• Pa janm soti anndan veyikil ou si zòn nan bloke avèk nèj; 

• Mete materyèl pou ijans nan vwati ou, tankou sab, pèl, fize siyalizasyon, kab pou demaraj, 

kòd, gratwa, radyo pòtatif, flach, dra ak rad cho anplis; 

• Fè yon moun ki responsab konnen kote w ale, wout ou gen entansyon fè, ak ki kantite tan sa 

ap pran w pou rive; epi 

• Rete kam epi pa panike sizoka yon veyikil anpàn, aksidan, oswa si ou vin bloke nan nèj. 

 

Chofè yo dwe gen atik pou ijans ki annapre yo nan machin yo:  

• Flach ak pil rezèv 

• Telefòn selilè chaje ak chajè machin 

• Twous premye swen debaz 

• Dra oubyen sak kouchaj 

• Rad anplis, san bliye padesi, bòt, gan ak chosèt 

• Gwatwa ak bwòs pabriz 

• Ekstenktè dife 

• Pèl 

• Sab, sèl pou wout ak/oubyen lityè chat pou traksyon 

• Chenn kawoutyou oubyen tapi traksyon 

• Bwat zouti debaz, tankou pens, kle ak tounvis 

• Kab remòkaj 

• Kab demaraj 

• Fize limyè/reflektè 

• Rad ki gen gwo koulè (pou itilize kòm yon drapo) 

• Kat wout yo 

Gwo efò fizik, tankou pèlte nèj, netwayaj debri oswa pouse yon vwati kapab ogmante risk pou yon 

atak kadyak. Pou evite pwoblèm:  

• Rete nan chalè, abiye avèk rad ki cho epi RALANTI lè w ap travay deyò.  

• Repoze souvan pou evite twòp efò fizik.  

•  Si w santi doulè nan pwatrin, souf kout, oswa doulè nan machwè oswa kap desann nan bra -- 

SISPANN tout bagay epi mande èd imedyatman. 

 

Si ou Nan Blakawout:  

• Toudabò, rele sèvis piblik ou pou detèmine orè reparasyon nan zòn nan. 

• Etenn oswa deploge limyè ak aparèy menaje pou pa kite yon sikwi chaje twòp lè yo repare 

sèvis la. Kite yon limyè limen pou ka konnen lè yo repare kouran an. 

• Si ou pa gen chofaj pandan yon tanpèt nèj, kenbe kay ou cho. Pou fè sa, fèmen chanm ou pa 

bezwen yo.  

Lòt konsèy sekirite pou kay:  

• Lè wap retire nèj ak glas nan antre kay ak twotwa yo, rete lwen kontè gaz elektrik ak natirèl 

pou evite andomaje yo, pou pa entèwonp sèvis la san ou pa fè eksprè oswa mete tèt ou 

andanje. Nèj avèk glas kapab andomaje kontè gaz natirèl, tiyo gaz natirèl ak regilatè kontwòl 

gaz natirèl, kidonk pa janm antere okenn nan ekipman sa lè wap itilize yon souflez nèj oswa 

charyo.  

• Lè wap retire nèj oswa glas sou yon twati, pa janm kite l tonbe sou kontè gas natirèl oswa 

kontè elektrik oswa ekipman ki gen rapò. 

• Aparèy gaz natirèl chemine ak bouch vantilasyon ta dwe rete lib san nèj ak glas pou enpeche 

yo akimile monoksid kabòn ki potansyèlman danjere.  

• Mete ou prè si ou pran sant gaz natirèl. Si ou pran yon sant souf patikilye sa - tankou sant ze 

pouri - leve, soti epi rele konpayi sèvis piblik ou a touswit nan yon telefòn selilè oswa nan 

telefòn yon vwazen. 

 

Pou jwenn plis konsèy sou sezon fredi a, vizite Divizyon Homeland Security & Sèvis Dijans NYS la.  

 

Eta New York gen yon sistèm avètisman pou vwayajè kap montre antan reyèl rapò sou vwayaj ak eta 

wout ou ka jwenn nan nimewo telefòn 511 oubyen sou entènèt sou www.511ny.org. Sitwèb la prezante 

yon plan ki gen kòd koulè epi ki endike ki wout eta a ki kouvri avèk nèj, ki kouvri avèk glas, ki mouye, ki 

sèk oswa ki fèmen, pou ede vwayajè yo detèmine si li bon pou yo vwayaje. Li bay tou lyen pou jwenn 

enfòmasyon sou ayewopò, tren ak tranzit. 

 

New York State Thruway Authority ankouraje otomobilis yo pou yo enskri pou resevwa imèl TRANSalert 



Haitian Creole 

kap bay dènye enfòmasyon sou kondisyon sikilasyon sou otowout la. Otomobilis yo ka enskri nan 

TRANSalerts lè yo swiv lyen sa a: http://www.thruway.ny.gov/tas/index.shtml. Vwayajè Thruway yo 

kapab tou jwenn enfòmasyon nan tan reyèl lè yo swiv @ThruwayTraffic on Twitter nan Twitter oswa lè 

yo vizite http://www.thruway.ny.gov pou wè yon kat jeyografik entè-aktif kap montre kondisyon 

sikilasyon pou otowout la ak lòt wout nan Eta New York. 

 ### 

 

Wa p jwenn lòt nouvèl nan sitwèb www.governor.ny.gov 

Eta New York | Executive Chamber | press.office@exec.ny.gov | 518.474.8418 

 

 

 

We Work for the People  

Performance * Integrity * Pride  

 


